
Dokiman Fondatè yo
LEKTI 
Non: ________________________

Dat: _________________________


SS.7.CG.1.3 Eksplikasyon pou Kritè Referans 1: Elèv yo pral idantifye lide enpòtan yo ki gen nan Magna Carta oswa Gran Deklarasyon an (pa egzanp, pwosè jan lalwa prevwa, limitasyon pouvwa gouvènman an, dwa pou gen jistis, dwa pou gen yon pwosè ki jis), Konvansyon Mayflower a (pa egzanp, konsantman pèp y ap gouvène a, gouvènman ki otonòm), Deklarasyon Dwa Anglè yo (pa egzanp, dwa pou gen lavi, libète ak byen; pa fè peye okenn enpo san reprezantasyon; dwa pou gen yon pwosè rapid ak jis devan yon jiri; okenn pinisyon eksesif; habeas corpus) ak Bon Sans Thomas Paine lan (gouvènman reprezantatif ki otonòm).








Nonm nòb Anglè yo te ekri Magna Carta oswa Gran Deklarasyon an pou fòse wa Angletè a, ki te Wa John alepòk, pwoteje sèten dwa pèp la ak limite pouvwa wa a. Dokiman te di ke wa a dwe respekte lwa peyi a. Epitou, li te pèmèt pèp ki la gen deseri libète yo pa te genyen anvan. Pami libète sa yo te genyen dwa pou tout moun yo akize pou krim yo gen yon pwosè devan jiri, dwa pou gen jistis kont anprizònman ilegal, ak pou mete pa fè peye okenn enpo san konsantman bawon yo nan prensip pwosè jan lalwa prevwa. Yon lide enpòtan Magna Carta a te genyen se te lide monachi limite a. Sa te vle di ke wa a dwe pataje pouvwa avèk Palman (asanble lejislatif Angletè a) epi li dwe respekte konstitisyon an ak lwa yo ke Palman te adopte. Twa lòt lide yo ki soti nan Magna Carta ankò te: òdonans habeas corpus la, renye selon yon konstitisyon, ak common law (dwa anglo-sakson). Byenke Magna Carta pa te fin reyisi nèt, li te vin yon senbòl pou lide ke menm wa a pa te pi wo pase lalwa a.
Magna Carta a te enfliyanse pwendvi kolon yo sou objektif gouvènman an nan twa fason prensipal. Premyèman, li te ede tabli gouvènman limite nan Etazini pa mwayen twa branch yo ki dekri nan Konstitisyon Etazini an. Chak branch gen pouvwa pou kontwole ak limite pouvwa youn lòt. Sistèm kontwòl ak ekilib la anpeche nenpòt nan branch yo vin twò puisan. Dezyèmman, Magna Carta te tabli lide habeas corpus la. Twazyèmman, menm jan ak Magna Carta a, Konstitisyon Etazini an se lwa peyi a epi pèsòn pa pi wo pase l.
Deklarasyon Dwa Anglè yo te deklare ke chak moun posede dwa endividyèl yo ki dwe pwoteje. Yo te site, oswa mete yon lis, dwa yo nan dokiman an epi pami yo te genyen dwa pou pote zam ak dwa pou voye petisyon bay wa a (pou mande wa pou l rezoud pwoblèm yo). Dokiman sa a te enpòtan tou paske li te fè pase mesaj ke li nesesè pou gen konsantman moun ki nan gouvènman an. Deklarasyon Dwa Anglè yo te enfliyanse pwendvi kolon yo sou objektif gouvènman paske lide ki gen ladan yo te nan de dokiman fondatè: Deklarasyon Endepandans lan ak Deklarasyon Dwa yo. Premyèman, nan Deklarasyon Endepandans lan, kolon yo te ekri ke yo te konsidere gen sètèn verite ki deja evidan (byen klè), ke yo te kreye tout lèzòm egalego epi yo gen sèten dwa ki inalyenab ki gen ladan lavi, libète ak pousuit bonè. Epitou, gouvènman resevwa pouvwa li pa mwayen konsantman pèp y ap gouvène a. Dezyèmman, yo ka wè enfliyans Deklarasyon Dwa Anglè yo nan Deklarasyon Dwa yo, tankou dwa pou voye petisyon bay gouvènman an, libète lapawòl, libète pou rasanble an pè (reyinyon pasifik), libète laprès, ak dwa pou pote zam. 
Konvansyon Mayflower a te mete yon gouvènman an plas avèk premye seri lwa ki te ekri pou kolon anglè yo ki te rive nan Plimout, Masachosèt. Dokiman sa a te entwodui lide gouvènman otonòm lan nan koloni yo. Kolon Plimout yo te vle yon gouvènman ki fonde sou konsantman pèp y ap gouvène a ak sou lwa yo ki ekitab yo fè tout moun respekte egalego. Yo te kwè tou nan enpòtans yon kontra sosyal, ki vle di pèp la bay otorizasyon pou yo gouvène l akondisyon pou gouvènman an pwoteje dwa ak libète pèp la yo. Konvansyon Mayflower a te enfliyanse lide kolon yo tou konsènan objektif gouvènman an pa mwyen lide yo ki nan Konstitisyon Etazini an. Pi enpòtan ankò, lide gouvènman otonòm lan santral nan Konstitisyon Etazini an. Lè yo kòmanse Konstitisyon Etazini an avèk mo sa yo "Noumenm Pèp la," Fondatè yo te avwe byen klè ke se pèp la ki tabli (kreye) gouvènman an. Yo jwenn enfliyans yo ki soti nan Konvansyon Mayflower a nan Katòzyèm Amandman an tou, ki deklare: Okenn eta pa dwe adopte oswa fè aplike okenn lwa ki jennen privilèj oswa iminite sitwayen Etazini yo; ni okenn eta pa dwe pran lavi, libète, oswa byen okenn moun san pa te gen pwosè jan lalwa prevwa; ni yo pa dwe refize bay okenn moun ki anndan jirisdiksyon yo pwoteksyon egalego anba lalwa. Amandman sa a reflete objektif kolon yo ki se pou gen lwa yo ki ekitab ak egalego pou tout moun.
Bon Sans te yon depliyan (livrè) Thomas Paine te ekri an 1776, ki te ankouraje kolon yo pou yo chache jwenn endepandans yo anba Angletè. Depliyan an te akize Wa Angletè a, ki te Wa George III alepòk, pou tirani, li te konteste dwa li genyen pou l gouvène kolon yo, epi li te blame l paske l te trete kolon yo nan fason enjis. Paine te ekri tou ke koloni yo te bezwen gen yon konstitisyon ki ekri avèk yon seri règ ke tout moun dwe swiv ak yon gouvènman ki pa ta kapab abize pouvwa li. Common Sense te enfliyanse anpil kolon pou yo soutni Deklarasyon Endepandans lan. Deklarasyon Endepandans lan te plede ke pèp la dwe chanje oswa aboli (retire sou pouvwa) yon gouvènman ki destriktè epi ranplase l avèk yon lòt ki satisfè bezwen pèp la. Epitou, Bon Sans te enfliyanse gouvènman ki te vin tabli pi ta nan Etazini an. Li soutni lide ke Konstitisyon Etazini an se lwa peyi a. Li soutni gouvènman ke Konstitisyon Etazini an te mete an plas la tou, kote okenn nan twa branch gouvènman yo pa kapab vin twò puisan.kontwòl ak ekilib - yon prensip gouvènman federal la, dapre Konstitisyon Etazini an, ki otorize chak branch nan gouvènman an limite pouvwa lòt branch yo
common law - oswa dwa anglo-sakson an se dwa ki fonde sou koutim ak desizyon jidisyè ki te pran anvan yo; yo itilize l nan pwosè sivil yo
Bon Sans - yon depliyan Thomas Paine te pibliye an 1776 pou konvenk kolon Ameriken yo pou yo soutni endepandans yo kont Angletè
konsantman pèp y ap gouvène a - yon antant pèp la konkli pou tabli yon gouvènman ak respekte lwa li yo
Deklarasyon Dwa Anglè yo - yon dokiman gouvènman ki te agrandi pouvwa Palman Anglè a ak agrandi dwa pèp la, ansanm ak plis limite dwa wa a; se manm Palman Anglè a ki te ekri l an 1689
habeas corpus - prensip ki di gouvènman an dwe bay yon koz oswa rezon pou kenbe yon moun nan prizon
gouvènman limite - yon gouvènman ki gen yon konstitisyon, oswa yon akò ekri ki limite pouvwa li
monachi limite - yon sistèm gouvènman kote wa a oswa rèn lan pataje otorite avèk yon asanble lejislatif ki eli epi li dakò pou l respekte yon konstitisyon oswa yon seri lwa, yo konn rele l tou yon monachi konstitisyonèl
Magna Carta - oswa gran deklarasyon an, se yon dokiman gouvènman ki te limite pouvwa wa Angletè a ak pwoteje dwa klas noblès la; se nòb Anglè yo ki te ekri l an 1215
Konvansyon Mayflower a - se yon akò ant moun ki te kreye yon gouvènman ki ta garanti lòd ak pwoteje dwa kolon yo; se yon gwoup Piriten Anglè yo ki te ekri l nan Masachosèt an 1620
gouvènman otonòm - sistèm popilè oswa reprezantatif kote pèp la kreye ak dirije pwòp gouvènman li
tirani - yon gouvènman ki abize pouvwa li

